
ABSTRAK 

 

 

 

 

Sistem Bangunan Berindustri (IBS) telah dikenali dalam memberi kelebihan 

daripada aspek penyediaan struktur bangunan yang pantas, selamat dan berkualiti 

kepada projek-projek bangunan. Salah satu isu yang timbul dalam pembinaan projek 

bangunan kerajaan ialah penggunaan komponen IBS mestilah tidak kurang daripada 

70% seperti yang telah termaktub pada pekeliling yang telah dikeluarkan. Buat masa 

kini, projek IBS di JKR telah dilaksanakan bagai mencapai target ini. 

Walaubagaimanapun, masalah yang timbul dalam projek IBS di JKR ialah 

kurangnya pengetahuan dan pendedahan kepada teknologi IBS dikalangan 

kakitangan JKR yang menjadikan perlaksanaan IBS di JKR tidak dapat bergerak 

dengan lancarnya. Matlamat kajian ini ialah bagi mengenalpasti tahap pengetahuan 

IBS pihak yang terbabit dalam projrk IBS di JKR, mengenalpasti masalah dan 

faktor-faktor ke arah pengurusan berkesan projek IBS di JKR.Untuk mencapai 

matlamat kajian ini, soalan kaji selidik dan temubual telah digunakan. Hasil kajian 

ini mendapati kebanyakan pekerja yang terbabit dalam projek IBS di JKR, 

mempunyai pengetahuan IBS yang rendah dan pendedahan dari aspek rekabentuk, 

pembinaan dan penyelenggaraan IBS. Antara faktor yang mengekang perlaksanaan 

IBS di JKR ialah keperluan peruntukan yang tinggi, kakitangan yang kurang 

pengalaman dan masalah komunikasi. Adalah diharapkan hasil kajian ini dapat 

membantu dalam menjadikan perlaksanaan projek IBS di JKR menjadi lebih 

berkesan pada masa-masa akan datang.  

ABSTRACT 

 

 

 

 

The Industrialized Building System (IBS) has been known to offer advantage 

in term of speed, safety and quality in structural and building projects. One of the 

important matters raised in the government circular regarding IBS is the usage of 

IBS components in government projects must not be less than 70%. In line with this 

requirement, JKR is moving forward to achieve the target. However, the problems 

occurred in JKR IBS projects are the lack of knowledge and exposure to IBS 

technologies among JKR staff, resulting the IBS projects not progressing smoothly 

and not being managed effectively. The aim of this study is to identify the 

knowledge on IBS among those involved in IBS projects and to identify the 

problems and factors toward the effectiveness implementation of IBS projects in 

JKR. In order to conduct this study the questionnaires surveys and interviews have 

been used. It was found that most of the personnel that involved in JKR IBS projects 

are lack of experience, knowledge and exposure towards IBS design, construction 

and maintenance. Apart from that some of the reason it is difficult to implement IBS 

in JKR projects is because of high budget requirement, low on experienced staff and 

breakdown in communication among member of IBS personnel. Therefore, it is 

hoped that the findings in this research could assist JKR IBS project implementation 

to be more effective.  

BAB 1 

 

 

 

 

PENGENALAN 

 

 

 

 

1.1 Pendahuluan 

 

 

Sistem Binaan Berindustri (IBS) telah mula-mula sekali digunakan dalam 

projek pembinaan di Malaysia pada awal tahun 1960 an (Thannon, 2003). Projek ini 

dilaksanakan bagi tujuan mempercepatkan pembinaan rumah flat di Jalan Pekeliling, 

Kuala Lumpur.Rajah 1.1 dibawah menunjukkan flet di Jalan Pekeliling yang 

menggunakan komponen konkrit pratuang dalam struktur tiang dan rasuk. 

 



 

 

Rajah 1.1 : Rumah Flat di Jalan Pekeliling  

(Sumber : aliasmohdyusof.blogspot.com) 

 

Kini bilangan projek kerajaan mahupun projek swasta yang menggunakan 

IBS semakin meningkat. Ini selaras dengan saranan  kerajaan  untuk menggalakkan 

penggunaan IBS dalam projek-projek bangunan kerajaan.Jemaah Menteri pada 29 

Ogos 2003 telah bersetuju supaya Roadmap Industrialised Building Systems 2003-

2010 dijadikan dokumen blueprint sektor pembinaan Malaysia serta sumber rujukan 

sepenuhnya untuk semua pihak di dalam sektor pembinaan Malaysia menjelang 

tahun 2010. Surat Pekeliling Bilangan 7 (2008) menyatakan bahawa kerajaan 

menggalakkan penggunaan IBS dalam projek pembinaan bagi meningkatkan kualiti 

dan produtiviti pembinaan, meningkatkan kualiti dan produktiviti pembinaan, 

menyeragamkan reka bentuk, mempercepatkan tempoh pembinaan serta 

mengurangkan kebergantungan kepada pekerja asing ke tahap 15% pada 2010 

seperti disasarkan dalam Roadmap IBS. 

Walaubagaimanapun terdapat halangan-halangan yang wujud dalam 

merealisasikan perlaksanaan IBS di secara menyeluruh dalam projek-projek 

bangunan di negara ini. 

 

 

Antara halangan-halangan yang wujud dalam perlaksanaan IBS di Malaysia 

adalah seperti di bawah (Kamar et al. 2009). 

 

 

i) Perlaksanaan IBS memerlukan gunatenaga kerja yang mahir justeru 

itu latihan-latihan dan kursus yang intensif memerlukan pelaburan 

yang besar dan masa yang panjang untuk melaksanakan pekerja yang 

mahir. 

ii) Kebanyakan kontraktor kecil masih tidak mahu melaksanakan kaedah 

dan mahu kontraktor meneruskan kaedah konvesional dalam 

pembinaan. Ini kerana kontraktor kecil melaksanakan projek dalam 

skala yang kecil dan mempunyai modal dan sumber keawangan yang 

kecil. 

iii) Program yang terhad  mengenai sistem  IBS dalam memberi 

gambaran jelas mengenai kaedah ini telah mencetuskan gambaran 

yang tidak benar.Antaranya kaedah ini mempunyai risiko yang tinggi 

dan tidak memberikan faedah kepada klien dan pemilik bangunan itu 

sendiri. Selain itu, kurangnya pengetahuan di kalangan pelukis pelan 

mengenai kaedah ini mewujudkan kelambatan dalam menyediakan 

lukisan pembinaan. 

iv) Sistem pratuang menggunakan perancangan yang teratur. 

Perlaksanaan kaedah ini perlu diperjelaskan di peringkat rekabentuk 

lagi.Projek pembinaan dengan kaedah ini perlu juga mengambil kira 

lokasi pengeluaran, pengangkutan ke tapak pembinaan dan juga 

kaedah untuk menyambungkan komponen-komponen di tapak 

pembinaan  

v) Pembinaan sistem menggunakan IBS tidak popular dikalangan klien 

di Malaysia berikutan prestasinya yang tidak begitu baik pada masa 

3 

lepas dan seni bina yang tidak menarik .Ia sekaligus menjadikan 

keadah ini tidak popular dikalangan designers. 

 

 

 

 

 

 

 

1.2 Latarbelakang kajian 

 

 

Pembinaan  projek pembinaan yang dilaksanakan oleh pihak JKR dalam 

penggunaan pratuang dan keberkesanannya dalam pembinaaan dikenalpasti.Ia 

meliputi cara perlaksanaan kaedah  ini dari segi peringkat rekabentuk di peringkat 

awalnya sehinggalah ke peringkat perlaksaannya di tapak ketika dalam 

pembinaan.Masalah pengurusan yang timbul dan langkah-langkah untuk 

mengatasinya dikenalpasti  bagi memastikan  projek pembinaan yang lebih 

terancang dan sistematik akan di laksanakan dan sekaligus memastikan projek-

projek JKR yang menggunakan sistem pratuang pada masa akan datang terus 

memberi manfaat pada  pihak klien, JKR, perunding dan kontraktor. 

 

 

 

 

1.3    Pernyataan Masalah 

 

 

Selaras dengan saranan kerajaan untu melaksanakan semua projek-projek 

kerajaan dengan menggunakan IBS seperti yang dikeluarkan dalam Surat Pekeliling 

Bilangan 7 (2008) kita dapat lihat senarai projek yang di pantau oleh JKR dalam 

Rancangan Malaysia ke 9, mula mengorak langkah untuk menggunakan sistem  IBS 

dalam projek pembinaannya. 

Di dalam JKR, bilangan projek pembinaan bangunan yang menggunakan 

system pratuang dan IBS masih lagi amat sedikit perlaksanaan pembinaannya di 

tapak berbanding pembinaan projek bangunan yang sedia ada iaitu secara 

konvensional.Melalui sistem maklumat JKR (SKALA), bilangan projek pembinaan 

bangunan yang menggunakan IBS dilaksanakan oleh JKR bagi projek RMK 9 

adalah terlalu kecil bilangannya berbanding projek secara konvensional. 

 

 

Melalui SKALA, jumlah bilangan projek bangunan  yang dilaksanakan 

secara IBS sama ada didalam mahupun luar negara  hanyalah seratus lima puluh dua 

projek (152)  berbanding  dua ribu empat ratus empat puluh dua (2442) projek 

bangunan di bawah seliaan JKR yang masih lagi dilaksanakan secara konvensional. 

 

 

Hasil daripada temubual yang dijalankan dengan pegawai kanan JKR di JKR 

Ibu Pejabat Kuala Lumpur antara sebab yang menyebabkan bilangan projek JKR 

masih rendah dalah penggunaan IBS ialah hanya selepas Kementerian Keawangan 

mengeluarkan Surat Pekeliling Perbendaharaan Bil.7 (2008) barulah pada hujung 

Oktober 2008 semua projek bangunan di JKR diwajibkan penggunaan  komponen 

IBS tidak kurang daripada 70% .Setelah  perubahan dilakukan daripada peringkat 

rekabentuk dengan penggunaan IBS pada hujung tahun 2008, hanya pada tahun 

2009 projek yang menggunakan  rekabentuk IBS dapat ditenderkan. 

 

 

Selain daripada itu, perlaksanaan IBS pada projek-projek JKR masih lagi 

tidak dapat berjalan dengan lancar kerana pengetahuan IBS di kalangan kakitangan 

JKR masih tidak dapat di sebarkan dan diserap dengan secara menyeluruh daripada 

pihak atasan hingga ke golongan bawahan JKR itu sendiri. Bagi pihak klien pula, 

mereka amat menitikberatkan dari segi kos pembinaan. dan tidak mahu berlaku 

sebarang peningkatan kos jika projek mereka dilaksanakan secara IBS. Bagi pihak 

kontraktor yang menjalankan projek IBS di JKR, antara masalah yang dihadapi ialah 

masalah untuk mendapatkan pembekal yang efisen yang dapat membekalkan  

komponen IBS mengikut bilangan, spesifikasi dan bilangan yang mencukupi bagi 

menampung kehendak komponen IBS di tapak. Kontraktor juga mengadapi masalah 

kurang tenaga kerja mahir dalam masalah bagi menggabungkan komponen-

komponen IBS di tapak. 

Justeru itu,satu metodologi yang khusus bagi mengenalpasti punca pihak 

JKR masih belum dapat melaksanakan projek bangunan secara IBS secara 

menyeluruh akan dikaji akan sebab musababnya.Seperti sedia maklum  khususnya 

melalui penggunaan pratuang dalam pembinaan masih hijau lagi bukan sahaja pada 

kakitangan JKR, malahan pada kontraktor dan perunding yang melaksanakan projek 

JKR itu sendiri.Satu kajian perlu di jalankan untuk mengenalpasti sebab-sebab yang 

dapat  menjadikan penggunaan IBS dapat dijayakan dengan jayanya JKR secara 

menyeluruh.  

 

 

1.4   Objektif Kajian 

 

 

 Matlamat kajian ini dijalankan ialah untuk membangunkan satu garis 

panduan dalam menguruskan satu projek pembinaan bangunan dengan lebih 

berkesan. Bagi mencapai matlamat kajian ini tiga objektif telah dikenalpasti: 

 

 

i) Mengenalpasti tahap pengetahuan mereka yang terlibat dalam 

perlaksanaan projek IBS di JKR. 

ii) Mengenalpasti masalah-masalah yang berlaku dalam projek IBS di 

JKR. 

iii) Menentukan faktor-faktor yang mempengaruhi pengurusan berkesan 

projek IBS di JKR. 

1.5    Skop Kajian 

 

 

Dalam kajian ini, projek-projek bangunan di bawah seliaan JKR yang 

menggunakan sistem IBS dijadikan sumber kajian utama. Soalan kaji selidik akan 

diedarkan di kalangan kakitangan seluruh warga JKR, kontraktor, perunding dan 

pembekal IBS yang melaksanakan projek bangunan yang menggunakan pratuang 

dalam pembinaan. 

 

 

 

 

 

 

1.6   Metodologi 

 

 

Metodologi yang dijalankan ialah melalui borang soal kaji selidik dan 

beberapa siri temubual yang dijalankan dikalangan mereka yang terbabit dalam 

industri pembinaan.Kajian literatur akan dijalankan bagi mendapatkan gambaran 

yang lebih jelas mengenai masalah-masalah projek pembinaan yang menggunakan 

IBS yang dilaksanakan oleh pihak JKR.Daripada kajian literatur tersebut, isu-isu 

yang berbangkit dan yang dikenalpasti akan diperjelaskan. Rajah 1.2 di bawah 

menunjukkan kaedah metodologi yang digunapakai bagi kajian ini.  

Rajah 1.2 : Metolodogi Kajian 

MULA

MENGENALPASTI MASALAH

MENGENALPASTI OBJEKTIF DAN SKOP KAJIAN

KAJIAN LITERATUR

BORANG KAJI SELIDIK TEMUBUAL

ANALISIS DATA

KAJIAN, KESIMPULAN & CADANGAN

DOKUMEN KAJIAN

